
Predmet: Odgovor na zastupnicko pitanje Sanela Kajana, zastupnika u
Predstavnickom domu
Veza: Vas broj: 05/1-02-135/23 od 22.05.2023. godine

Postovani,

U vezi zastupni¢kog pitanja Sanela Kajana, kojim je pozvao Agenciju za drZavnu
sluzbu Federacije BiH da mu dostavimo zakon, uredbu, pravilnik i &lanak koji propisuje
da glasnogovornik Kantonalnog suda treba imati zavr§en Fakultet poslovne ekonomije,
obavjeStavamo Vas o sljede¢em:

Agencija za drZavnu sluzbu Federacije Bosne i Hercegovine, u obavljanju poslova iz
svoje nadleZnosti, dosljedno postupa u skladu sa odredbama Zakona o drzavnoj sluzbi
u Federaciji Bosne i Hercegovine (“Sluzbene novine Federacije BiH", br. 29/03, 23/04,
39/04, 54/04, 67/05, 8/06, 4/12, 99/15 i 9/17 — Presuda Ustavnog suda Federacije
Bosne i Hercegovine broj: U-13/16).

Agencija za drzavnu sluzbu Federacie Bosne i Hercegovine, je na zahtjev
Kantonalnog suda u Mostaru, objavila javni konkurs za prijem drzavnog sluZbenika -
Struéni saradnik za administraciju, informisanje/informiranje i odnose s javno$éu —
portparol/glasnogovornik u Kantonalnom sudu u Mostaru, koji je objaviien u
»~SluZzbenim novinama Federacije BiH*, broj: 36/23 od 17.05.2023. godine.

Dana 22.05.2023. godine, Kantonalni sud u Mostaru, je Agenciji za drZzavnu sluzbu
Federacije BiH, podnio zahtjev za poniStenje navedenog javnog konkursa, u kojem je
navedeno da je razlog za ponistenje potreba za prethodnom izmjenom Pravilnika o
unutarnjoj organizaciji i sistematizaciji radnih mjesta ovog Suda.

S tim u vezi, poniStenje javnog konkursa za prijem drZavnog sluzbenika - Struéni
saradnik za administraciju, informisanje/informiranje i odnose s javno§éu —
portparol/glasnogovornik u Kantonalnom sudu u Mostaru, je u proceduri objavljivanja.

Odredbama €lana 24. stav 4. alineja c) Zakona o drzavnoj sluzbi u Federaciji Bosne i

Hercegovine propisano je da javni konkurs sadrZi posebne uv;ete utvrdene pravilnikom
o unutra$njoj organizaciji.

U skladu sa navedenim, Agencija za drzavnu sluzbu Federacije BiH, je objavila javni
konkurs za popunu radnog mijesta drZavnog sluzbenika u Kantonalnom sudu u

Mostaru, u kojem su navedeni posebni uvjeti koje kandidati trebaju ispunjavati, a koji
su utvrdeni u Pravilniku o unutradnjoj organizaciji, naéinu rada i sistematizaciji radnih
mjesta Kantonalnog suda u Mostaru, broj: 07 0 Su 022162 22 Su od 16.11.2022.
godine.

Sistematizacija radnih mjesta, koja izmedu ostalog obuhvata i uvjete za obavljanje
poslova, ureduje se pravilnikom o unutradnjoj organizaciji radnih mjesta, koji donosi
predsjednik Kantonalnog suda u Mostaru uz saglasnost Federalnog ministarstva
pravde i Ministarstva pravosuda, uprave i lokalne samouprave Hercegovaéko-
neretvanskog kantona.

Tako je na temelju odredbi Zakona o sudovima u Federaciji Bosne i Hercegovine
(»SluZzbene novine Federacije BiH", broj: 38/05, 22/06, 63/10, 72/10, 7/13, 52/14 i
85/21) i Pravilnika o unutradnjem sudskom poslovanju (,Sluzbeni glasnik BiH*, broj:
66/12, 40/14, 54/17, 60/17 i 30/18), uz suglasnost Federalnog ministarstva pravde i
Ministarstva pravosuda, uprave i lokalne samouprave Hercegovaéko-neretvanskog
kantona, predsjednik Kantonalnog suda u Mostaru, donio Pravilnik o unutrasnjoj
organizaciji Kantonalnog suda u Mostar, Broj: 07 0 Su 022162 22 Su od 16.11.2022.
godine.

Na ovaj Pravilnik su date saglasnosti:

1.Federalnog ministarstva pravde Sarajevo, broj: 09-45-3435/22 od 23.11.2022.g.

2. Ministarstva pravosuda, uprave i lokalne samouprave Hercegovaéko-neretvanskog
kantona/zupanije, broj: 02-05-87/23 od 15.02.2023.g.

Iz navedenog jasno proizilazi da, odredivanje posebnih uvjeta za radna mijesta
drZavnih sluZbenika, nije u nadleznosti Agencije za drzavnu sluzbu Federacije BiH,
kao i da Agencija nema zakonski osnov da mijenja utvrdene posebne uvjete iz
Pravilnika o unutrasnjoj organizaciji i sistematizaciji radnih mjesta.

